
SLAG AV ÚTBÚGVING OG 

ÁRAMÁL 

Søguvísindalig hjánámsútbúgving, 1 ár (60 ECTS) á bachelorstigi og ½ ár (30 ECTS) 

á masterstigi. Útbúgvingin kann vera partur av samansettum masternámi. 

ÚTBÚGVINGARSTOVNUR/-AR Fróðskaparsetur Føroya, Søgu- og Samfelagsdeildin 

University of the Faroe Islands, Faculty of History and Social Sciences 

STOVNUR, IÐ GÓÐKENNIR 

ÚTBÚGVINGAR 

Uttanríkis- og Mentamálaráðið (UMMR) 

TÍÐARBIL, VÍST VERÐUR TIL Útbúgvingin byrjað 2020. 

STIG Bachelor , “1st Cycle”, sambært QF – EHEA; stig 6 sambært EQF – LLL. 

   

A ENDAMÁL  
 Endamálið við útbúgvingini er at geva lesandi førleikar innan søguliga fakøkið. Útbúgvingin gevur tí lesandi eina 

holla vitan um søguvísindaliga fakøkið og serkunnleika um føroyska søgu í altjóða høpi. Útbúgvingin gevur tí lesandi 

førleika at undirvísa í søgu á miðnámsskúlum afturat høvuðsgrein síni. 

 

B EYÐKENNI 
1 GREIN(AR) / EVNISØKI Námsevnið er føroysk og alheims søga og søguvísindaligt háttlag, býtt sundur í 50 

ECTS í kravdum evnum á bachelorstigi, 10 ECTS í valdum evni á bachelor stigi og 

30 ECTS í valdum evnum á masterstigi. Kravdu skeiðini eru grundskeið í 

søguvísindaligum háttalagi og skeið í eldri og nýggjari heimssøgu og føroyskari søgu.  

2 ALMENNUR / SERLIGUR 

DENTUR 

Almennur kunnleiki um eldri og nýggjari føroyska og altjóða søgu 

umframt grundleggjandi vitan um háttaløg og ástøði og førleika at nýta 

søgufrøðilig greiningarhugtøk kritiskt. 

3 KÓS  Akademisk granskingargrundað útbúgving, sum gevur førleika til at undirvísa í søgu 

á høgum førleikastigi. 

4  SERLIG EYÐKENNI Útbúgvingin gevur gott innlit í føroyska søgu og sambandið millum føroyska søgu og 

altjóða søgu. Fakliga innihaldið í útbúgvingini er grundað á vitan úr søguvísindaligari 

gransking. 

   

C STARVSMØGULEIKAR OG FRAMHALDSÚTBÚGVING 
1 STARVSMØGULEIKAR  Hjágrein í søgu gevur undirvísingarførleika í søgu á miðnámsskúlum. Prógvið gevur 

eisini starvsmøguleikar í almennum stovnum, miðlum og privatum virkjum. 

2 FRAMHALDSÚTBÚGVING Hjágrein er partur av samansettum masterprógvi, sum kann geva atgongd til ph.d. 

útbúgving. 

D ÚTBÚGVINGARHÁTTUR 
1 ARBEIÐSLAG Í SAMBANDI 

VIÐ LÆRU- OG 

UNDIRVÍSING 

Undirvísingarhættirnir eru floksundirvísing við lærara- og studentaframløgum, 

skrivligar uppgávur, bólkarbeiði og venjingar. 

2 PRÓVTØKUHÆTTIR Hvørt skeið endar við próvtøku. Metingarhættir: Skrivligar próvtøkur, skrivligar 

próvtøkur við munnligari próvhoyring/framløgu, munnligar próvtøkur (einsæris og í 

bólki), verkætlanir v.m. 

   

E ÚTBÚGVINGARFØRLEIKAR 
1 ALMENNIR FØRLEIKAR 

 Akademiskt arbeiðslag: Duga at arbeiða kannandi og fyrihalda seg kritiskt og greinandi til spurdómar og keldur. 
Herundir eisini orða, lýsa, greina og tulka fakligar spurdómar og seta fram væl grundaðar niðurstøður og 
perspektivering.  
Sjálvstøðugt arbeiðslag: Megna at arbeiða sjálvstøðugt við at gjøgnumføra eina spurdómsstýrda kanning, 
sjálvstøðugt at savna viðkomandi heimildartilfar, greina tilfarið og koma til eina niðurstøðu. 
Málsligir førleikar: Duga at orða seg greitt, bæði á skrift og í talu, og kunna luttaka í samrøðum og kjaki við 
onnur fak- og leikfólk og bera fram hugsanir, sjónarmið og úrslit á greiðan og sannførandi hátt. 
Tvørfakligur førleiki: Megna at arbeiða tvørtur um hevdbundin mørk millum ymisk virkisøki. 
Toymisarbeiði: Duga at arbeiða í toymum og at samstarva við onnur um at gera verkætlanir til veruleika. 

2 FAKLIGIR FØRLEIKAR  

 Yrkisgrundarlag: Megna at ogna sær eina breiða vitan um søgu og eina holla fatan av teimum ástøðum og 

arbeiðshættum, sum verða brúktir innan fakøkið. 

Tvørvísindaligur førleiki: Duga at ogna sær vitan um, hvussu onnur fakøki verða brúkt í søgufrøðini. 

Vitan í praksis: Duga at brúka ta vitan, hann/hon hevur ognað sær til at fáa eyga á søguvísindaligar tættir og 

spurdómar, og duga at viðgera teir á ein fakliga væl grundaðan hátt  

   

F FULLFÍGGJAÐUR LISTI VIÐ LÆRUÚRTØKUNI FRÁ ÚTBÚGVINGINI 
 Eftir lokna útbúgving skal tann lesandi vera før/ur fyri at 

 

• Greiða frá breiða samanhanginum í heimssøguni bæði áðrenn og eftir 1750.  
• Orða grundleggjandi spurningar í evropeiskari søgu bæði áðrenn og eftir 1750.  
• Greiða frá muninum á ymiskum sløgum av søguligum heimildum.  
• Seta spurningar til søguligar heimildir. 
• Meta um søguligar heimildir í mun til evnið, sum tær skulu brúkast til at greina.  
• Skilja tey grundleggjandi søguvísindaligu hugtøkini og nýta tey í greiningini av søguligum heimildum.  
• Greina lutfallið millum ymisk sløg av søguligum heimildum.  
• Greina og ítøkiliga taka støðu til eitt givið heimildargrundarlag. 
• Greiða frá samanhangum millum fyribrigdi í nýggjari politiskari søgu Føroya og meta um útvald 

verk/sjónarmið um evnið. 
• Greiða frá samanhangum millum fyribrigdi í eldru søgu Føroya og søgulig viðurskifti í grannalondum 

landsins. 

 


